
Minisiriw ka lɔgɔkunɲɔgɔnye sigira Wagadugu, Lamusalon tile 05 saan 2026 

sumanladonkalo ra, a daminana lɛɛri 9 tuma na, ka laban lɛɛri 13 tɛmɛnin miniti 

30, ni Kapitɛni Ibarayimu TARAWORE  ka  ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi ka baarakɛla dɔw ka 

ɲamɔgɔya lalɔ an’a ye sira di jamana kɔkan lasigidenyabaara dɔw kɛli ma. 

I.1. FASO ƝAMƆGƆSOBA TƆRƆ RA  

Ɲɔgɔnyekulu ye kolakalisɛbɛ fila (02)  sɛgɛsɛgɛ. 

Kolakalisɛbɛ fɔlɔ ye sariyaba bololanin ye, min ɲasinna  jamana ka Sidabana ni 

jɛnbana banakisɛtaw kɛlɛli baaradabolo ɲasigi sekeretariya (ƐSIPE/SENƐLƐSI-

IYƐSITE) latununi ma. 

O latununi bi tugu Guvɛrɛnɛman ka laɲinita kɔ, min ye Guvɛrɛnɛman ka baarada 

dɔw lasagolikoɲuman ye. 

ƐSIPE/SENƐLƐSI-IYƐSITE ka baaraw yɛlɛmana ka kɛ kɛnɛyakow lasagoli 

Minisiriso  ka baaraw ye. 

Sariyaba nin tali sababu fɛ, Sidabana ni jɛnbana banakisɛtaw kɛlɛli baaradabolo 

ɲasigi sekeretariya latununa. 

Kolakalisɛbɛ filanan bi kuma Burukina Faso jamana ka baarabaw 

lasagolibaarada (BEYƐNI-ZEPEBE) ka baaraba dɔw koo ra. 

O baaraba nunu dɔw ye :  

- yɔrɔ dɔ labɛnni Nagirɛn, Wagadugu kafo kɔnɔ walisa ka sangaso 89 lɔ, 

minw na sibon 2 928 bi yen ni bonkɔnɔɲa 3 ani bonkɔnɔɲa 4 ye. O boonw 

bina lɔ ka tugu Faso ɲamɔgɔsoba ka baaraba lawilinin kɔ,  min ɲasinnin bi 

sigiyɔrɔ jamakulu  yiriwali ma ; 

-  televiziyɔn ani arajo baarakɛminan minw bi jaaw ta k’o labɔ, olu sanni ka 

don  farikoloɲanagwɛ kɛyɔrɔ 02 kɔnɔ ka tugu Faso ɲamɔgɔsoba ka baaraba 

lawilinin kɔ, min  ɲasinna farikoloɲanagwɛ ŋanakuraw sɔrɔli n’o sabatili 

ma.  

O baarabaw musaka mumɛ ye dɔrɔmɛ miliyaari kɛmɛ ni bii naani ni duuru ani 

miliyɔn kɛmɛ naani ni bii wolonwula ni wɔɔrɔ ani waga kɛmɛ ni bii kɔnɔntɔn 

ni kɔnɔntɔn ani tama saba (145 476  199 588, 3) ye sefawari ra.  

O wari bina bɔ Guvɛrɛnɛman ka saan 2026 baarakɛnafolo kɔnɔ. 

I.2. KƐLƐKO NI FASOKANUYA LAFASALI MINISIRISO TƆGƆ RA 

Ɲɔgɔnyekulu ye sariyaba kelen ta, min bi bolifɛnbaw bolicogo n’o dilancogo 

kalansoba (ISILO) sigisariyaw sarati. 

O sariyaba bi saan 2022, sanlabankalo tile 28 ka sariyaba n°2022-1108/PRES-

TRANS/PM/MDAC/MAECRBE/MEFP lakuraya, min tara walisa ka bolifɛnbaw 

bolicogo n’o dilancogo kalansoba (ISILO) sigisariyaw sarati. 

Kokura minw donna sariyaba nin na, olu ye:  

- baarada lasagoli baarakulu labɛncogo yɛlɛmani  ; 

- Guvɛrɛnɛman ka nafolow jatili sariyaw donni baarakɛcogow ra ka bɛn 

sariyamabɛn waleyataw ma Guvɛrɛnɛman ka baaradaw ra,  minw ɲasinna 

jama ka forobakow ma ;  

- kumaɲɔgɔnyaw lasagoli baarakulu latununi kalansoba nin na ; 

- baarakɛminan waajibiyaninw jatili baaradabolo ni saniya ni kɛnɛya lasagoli 

ɲamɔgɔso jatiminɛni ; 

- mabɛn minw tun tara ka ɲasin baaradegi sɔrɔcogow ma ISILO la, olu  

latununi. 

Sariyaba nin tali sababu fɛ,  bolifɛnbaw bolicogo n’o dilancogo kalansoba (ISILO) 

bina sariyasɛbɛw sɔrɔ walisa k’a ka baara kɛ ka ɲɛ.  

I.3. DUGUKOLO MARADAW  NI SIRAKANTAGAMA BOLIFƐNW 

LASAGOLI MINISIRISO TƆGƆ RA 

Ɲɔgɔnyekulu ye sariyaba kelen ta, min bi yɛlɛmani don saan 2026, funtenikalo 

tile 24 ka sariyaba n°2026-0330/PF/PRIM/MATM ra, min tara ka ɲasin dugukolo 

maradaw  ni sirakantagama bolifɛnw lasagoli Minisiriso labɛnni ma. 

O yɛlɛmani b’a laɲini ka diinɛkow, landakow ani lɔnkow ni kɔrɔlenkow lasagoli 

ɲamɔgɔsoba labɛn cogoyakura ra walisa ka  baarakɛsew tɔnɔbɔ ka ɲɛ ani ka 

baaradaw ka kɛrɛnkɛrɛnniya lasinsin.  

Kokura minw donna sariyaba nin na, olu ye :  

- « Bɛnbaliyaw bayɛlɛmali ani ɲasuma ni sagonadiinɛ siratagamajo sabatili 

ɲamɔgɔso » ani « diinɛ kɔkanfaamuyali kɛlɛli ni nintɔɔrɔwale juguyali  

ɲakɔrɔtigɛli ɲamɔgɔso » kafora walisa ka baarada kelen basigi, min ye 

ɲasuma sabatili Ɲamɔgɔso ye ; 

- jamana diinɛw ka alabatocogow  lasagoli baarada basigili. 

Sariyaba nin tali sababu fɛ, dugukolo maradaw  ni sirakantagama bolifɛnw 

lasagoli Minisiriso ka baaraw bina labɛn ka don ɲɔgɔnna cogoyakura ra walisa, a 

k’a ka baara kɛ ka ɲɛ.  

I.4. SƆRƆW NI NAFOLOKOW MINISIRISO TƆGƆ RA 

Ɲɔgɔnyekulu ye sariyaba wolonwula (07) ta.   

Sariyaba fɔlɔ ye kɔrɔtɔli forobanafako ye, min ɲasinna Izidɔri Nowɛli Toma 

SANKARA ka ŋanaya hakilijiyɔrɔ boonw lɔli baarabololanin ma.   

Izidɔri Nowɛli Toma SANKARA ka ŋanaya hakilijiyɔrɔ boonw lɔli 

baarabololanin b’a laɲini ka boon dɔw lɔ yanni saan  2028 ka se, minw cɛma, 

sangaso  « SANKARA » min kundama ye mɛtɛrɛ 87 ye,  kɔrɔlenfɛnw maraso  min 

bina lɔ m2 2 360 kɛnɛ kan ani sanfɛnɛgɛjuru tɛrɛn min bi bɔ hakilijiyɔrɔ nin na ka 

taga  jamana ka kongosogo wɛɛrɛ Bangerewewogo ra, bi yen.  

Yɔrɔ min sugandira o lɔliw kanma, o kɛnɛ mumɛ ye taari 14 ni aari 61 ani santiyari 

66 ye, min tigɛtigɛra dugukolo 031 (BN) kan ka kɛ kɛnɛdenninw  ye, minw nimɔrɔ 

ye 02, 03, 04 ni 05 ye ani dugukolo 033 (BO) min fana tigɛtigɛra kɛnɛdennin 01, 

02 ni 03 ye. O dugukolo sugandinin bi sɔrɔ Wagadugu kafo ka arɔndiseman 1lɔ ka 

sɛkitɛri 03nan na.  

Yɔrɔ minw y’a lamini, olu ye : 

-  kɔgɔdugufan fɛ,  jamana ka jolibɔ ni jolidon  lasagoli baarada bi yen ; 

-  worodugufan fɛ, siraba Toma SANKARA bi yen  ; 

-  tilebɔfan fɛ, jamana ka maralibaarakɛlaw ni kititigɛlaw  kalansoba ni 

sanfɛkalansoba Zozɛfu KI ZERI bi yen ; 

- tilebenfan fɛ, kɛnɛyakow lasagoli Minisiriso ani sɔrɔkow ni nafolokow 

lasagoli Minisiriso bi yen.  

Nga, dugukolokɛnɛ min ye waajibi ye boon nunu lɔli la, n’o sera taari 10 ɲɔgɔn 

ma, kɛnyɛrɛyew, Guvɛrɛnɛman ka forobabaaradaw ni lasigidensow b’a kan. O ye 

gwɛlɛyaba ye, min bi dugukolo sugandinin faan bɛɛ sɔrɔli bali jango lɔliw ka kɛ 

wagati dansigininw na. 

Sariyaba nin tali sababu fɛ, Izidɔri Nowɛli Toma SANKARA ka ŋanaya 

hakilijiyɔrɔ boonw lɔli baarabololanin bina kɛ kɔrɔtɔli forobanafako ye.  

Sariyaba filanan ye kɔrɔtɔli forobanafako ye, ka ɲasin liziniba basigili  ma 

Legema Bobo Julaso kafo ra, min bina vɛɛri dilan.  

O baarabololanin b’a laɲini ka lizinibaarakunda yiriwali dɛmɛ Burukina Faso 

kɔnɔ, ka jamanadenw ka  makoyaw ɲanabɔ vɛɛriminanw laɲinini na ani ka 

baarakɛsew sangali lasinsin jamana ka sɔrɔw buguyali la.  

Dugukolo min ɲanatɔmɔna baarabololanin   nin waleyali kanma, o bi bɛn taari 60 

ni aari 37 ani santiyari 19 ma. O dugukolo bi sɔrɔ Legema nɔnlotiyɔrɔ ra Bobo 

Julaso kafo ra, o min bi Uwe mara ra Guyiriko maraba kɔnɔ. 

Liziniba nin ka baaraw kɛli mako bi dugukolo sugandinin faan bɛɛ sɔrɔli n’o 

latangali la, o koo min ye waajibi ye fɛndilanyɔrɔw, fɛɛrɛwaleyayɔrɔw, 

maralibonw basigili la ka fara baarakɛminan wɛrɛw kan.  

Sariyaba nin tali sababu fɛ, liziniba basigili bina kɛ kɔrɔtɔli forobanafako ye 

Legema Bobo Julaso kafo ra ka ɲasin vɛɛri dilan ma. 

Sariyaba sabanan ye kɔrɔtɔli forobanafako ye, ka ɲasin sɔrɔɲinibaarada FASO 

SIMAN ka lizinibaara waleyali ma Bobo Julaso. 

Walisa sɔrɔɲinibaarada FASO SIMAN k’a ka lizinibaara bololanin waleya, 

dugukolokɛnɛ sugandira Bobo Julaso kafo kɔnɔ, min kɛnɛsumada ye taari 47 ni 

aari 30 ani santiyaari 28 ye. O dugukolo bi sɔrɔ Kotedugu ni Niyamadugu cɛ. Nga, 

gwɛlɛya dɔw sɔrɔra dugukolo mumɛ sɔrɔli la bari, dugulen dɔw banna ka sigiyɔrɔ 

falen.  O gwɛlɛya ye deguba ye, min bi baarabololanin nin waleyali bali.  

Sariyaba nin b’a laɲini ka dugukolo sugandinin mumɛ sɔrɔ walisa sɔrɔɲinibaarada 

FASO SIMAN ka se k’a ka lizinibaara bololanin waleya. O lizini nin ye jamana 

ka nafafɛn ye bari, a bina tɔnɔbaw di ka taga sɔrɔkow ni jamakow faan fɛ. 

Sariyaba nin tali sababu fɛ, sɔrɔɲinibaarada FASO SIMAN ka lizinibaara waleyali 

bina kɛ kɔrɔtɔli forobanafako ye Bobo Julaso kafo kɔnɔ. 

Sariyaba naaninan bi sira di jamana ka damanfɛn danbemanw kɛnyɛrɛyebaarada 

(SONASIPE) ma, ka nafolokun ta sɔrɔɲinibaarada « FASO SANU » baaratigiw 

ka bolomafarawari ra. 

Sariyaba nin b’a laɲini ka sira di SONASIPE ma walisa, a ka nafolokundon kɛ 

sɔrɔɲinibaarada « FASO SANU » baaratigiw ka baarakɛnafolo kɔnɔ ka bɛn saan 

1999, sumanladonkalo tile 16 ka sariya n°025/99/AN ma, min tara ka ɲasin 

sɔrɔɲinibaaradaw lasagolisariyaba ma, n’o ka baarakɛnafolo fanba bi 

Guvɛrɛnɛman walima kominiw bolo.   « FASO SANU » ka baarakɛnafolo kɔnɔ, 

jamana ka damanfɛn danbemanw kɛnyɛrɛyebaarada ka nafolokundon bina kɛ 50% 

ye, Guvɛrɛnɛman ka waribondo taa fana bina kɛ 50% ye.  

Sariyaba nin tali sababu fɛ, jamana ka damanfɛn danbemanw kɛnyɛrɛyebaarada 

(SONASIPE) bina se ka nafolokun ta sɔrɔɲinibaarada « FASO SANU » 

baaratigiw ka bolomafarawari ra. 

Sariyaba duurunan  bi sira di Burukina jamana ka tajiw lasagolibaarada 

(SONABI) ma walisa, a ka nafolokundon kɛ « FASO TAJI » (TAFA Enɛrizi) 

baaratigiw ka bolomafarawari ra. 

Sariyaba nin b’a laɲini ka sira di SONABI ma walisa, a ka nafolokundon kɛ 

« FASO TAJI » (TAFA Enɛrizi) baaratigiw ka baarakɛnafolo kɔnɔ ka bɛn saan 

1999, sumanladonkalo tile 16 ka sariya n°025/99/AN ma, min tara ka ɲasin 

sɔrɔɲinibaaradaw lasagolisariyaba ma, n’o ka baarakɛnafolo fanba bi 

Guvɛrɛnɛman walima kominiw bolo. O nafolokun donnin bina se miliyɔn kɛmɛ 

wɔɔrɔ  (600 000 000) ma sefawari ra, n’o bi bɛn  kɛmɛsara ra baarakɛnafolo mumɛ  

60% ma. 

Sariyaba nin tali sababu fɛ,  Burukina jamana ka tajiw lasagolibaarada (SONABI) 

bina nafolokundon kɛ « FASO TAJI » (TAFA Enɛrizi) baaratigiw ka 

bolomafarawari ra. 

Sariyaba wɔɔrɔnan ɲasinna Burukina ka farafinfurakɛli n’a yɛlɛmayɛlɛmacogow 

lasagoli baarada (ABƐMUTA) basigili ma. 

Farafinfurakɛli n’a yɛlɛmayɛlɛmacogow lasagoli ɲamɔgɔso ni  farafinfurakɛli ni 

furakɛlicogo wɛrɛw lasagoli baaradabolo le kafora ka Burukina ka farafinfurakɛli 

n’a yɛlɛmayɛlɛmacogow lasagoli baarada basigi.  

ABƐMUTA ka baara b’a laɲini ka jamana ka baarakɛsira dɛmɛ, min ɲasinna 

farafinfurakɛli n’a yɛlɛmayɛlɛmacogow lasagoli ma. Forobakɛnɛyaso lo, min na 

banabagatɔw ti la. Jɛnkulu lo fana, min bi se a yɛrɛ kɔrɔ ka taga maracogo ni 

nafoloko faan fɛ.  

Sariyaba nin tali sababu fɛ, Burukina ka farafinfurakɛli n’a yɛlɛmayɛlɛmacogow 

lasagoli baarada bina basigi. 

Sariyaba wolonwulanan bi kuma Faso Center for Disease Control                           

(Faso SEDESE) basigili koo ra. 

Forobakɛnɛya lasagoli ɲamɔgɔsoba min bi Jamana ka Forobakɛnɛya kalansoba ra, 

o y’ale ka sekeretariyajɔnjɔn One health n’a ka banayɛlɛmataw kɔrɔsili baarada 

fara ɲɔgɔn kan walisa ka Faso SEDESE basigi. O lakurayali bina kɛ sababu ye,  

ka jamana ka forobakɛnɛya kalansoba ni forobakɛnɛya lasagoli ɲamɔgɔsoba ka 

baara minw tun ye kelen ye ka taga banaw kɔrɔsili n’o kɛlɛli faan fɛ, k’o waleyali 

lalɔ. A bin’a kɛ baarakɛfɛɛrɛ One health bi waleya ka ɲɛ.  

Sariyaba nin tali sababu fɛ,  Faso Center for Disease Control bina basigi. 

I.5. KITITIGƐKOW  LASAGOLI MINISIRISO TƆGƆ RA 

Ɲɔgɔnyekulu ye sariyaba kelen ta ka ɲasin deen tɔgɔ dili tɛmɛsiraw sigili ma ka 

bɛn lɔnkow ni kɔrɔlenkow ma. 

O sariya b’a laɲini ka saan 2025, sumanmɔkalo tile 1lɔ ka sariya n°012-2025/ALT 

waleyali daminɛ, o min tara ka ɲasin mɔgɔw ni denbaya minacogo sariyasun ma 

Burukina Faso. 

Sariyaba nin b’a pereperelatigɛ ko, deen bi se ka tugu lɔnkow ni kɔrɔlenkow kɔ, 

ka jamu ta, min y’a sibolo jamu, a fabolo jamu, a mamuso jamu,  a facɛ ka tɔgɔgwɛ 

ye walima tɔgɔ o tɔgɔ,  min bɔr’a bangebaga dɔ tɔgɔ ra. 

Sariyaba nin tali sababu fɛ, deen tɔgɔ dili tɛmɛsiraw bina yira ka gwɛ ka bɛn 

lɔnkow ni kɔrɔlenkow ma. 

I.6. KƐNƐYAKOW LASAGOLI MINISIRISO TƆGƆ RA 

Ɲɔgɔnyekulu ye sariyaba kelen ta ka ɲasin kɛnɛyakow lasagoli Minisiriso 

labɛnni ma. 

O sariyaba bi saan 2024, sanlabankalo tile 06 ka sariyaba n°2024-

1552/PRES/PM/MS lakuraya, min bi kɛnɛyakow lasagoli Minisiriso labɛn.  

Yɛlɛmani caaman donna sariyaba nin na, o seen fɛ, baaradakura dɔw bina basigi 

minisiriso nin  na, dɔw bina lakuraya, dɔw fana bina latunu.  O yɛlɛmani dɔw ye: 

- Sekeratariyaba ka kankɔrɔsigi basigili, min ka baaraw bina ɲasin 

dɔgɔtɔrɔsobaw ni Guvɛrɛnɛman ka sɔrɔɲinibaaradaw ka donɲɔgɔnna, o 

labɛnni n’o ka baarakɛcogo ma walisa k’o baaradaw kɔrɔsi ka ɲɛ o ka 

baaraw waleyali la jango, o ka jamanadenw furakɛ ka ɲɛ sango sisan wagati 

nin na ; 

- jamana ka sidabana ni jɛnbana banakisɛtaw, banakisɛnin biɲɛbanaw ni 

sɔgɔsɔgɔgwɛ latununi ka baaraw ɲasigi sekeretariya basigili ;  

- Burukina ka farafinfurakɛli n’a yɛlɛmayɛlɛmacogow lasagoli baarada 

(ABƐMUTA) basigili  ; 

- Faso Center for Disease Control (Faso SEDESE) basigili ani  jamana ka 

forobakɛnɛya kalansoba latununi ; 

- Kɛnɛya lasagoli kɛcogokura min bi tugu fɛɛrɛkuraw, kunnafonibaba 

sogolonninw sɔrɔli ani adamaden nɔtamansin ka baara kɔ, o 

sekeretariyajɔnjɔn basigili ; 

- « Delivery Unit » (ST/DU) ka sekeretariyajɔnjɔn basigili k’a kɛ 

baarakɛfɛɛrɛ dɛmɛnan ye, min bi baara kɛ ka ɲɛ walisa ka baaraba 

ɲasigininw ka kɔjaabiw sɔrɔli lateliya ; 

- kɛnɛyakow  lasagoli baaradaw sigili maraw ra walisa ka maralibaaraw 

labɛncogoɲuman ani kɛnɛyasow lasagoli lasinsin sigidaw ra ;  

- dɔgɔtɔrɔsobaw basigili maraw ra k’o siri maraba dɔgɔtɔrɔsobakuluw la  ; 

- Faso Food and Drug Administration (Faso FDA) basigili jatiminɛni 

minisiriso ka baarada wɛrɛw ra,  minw sirinin b’a ra. O baarada basigili min 

kɛra ni Jamana ka tubafuraw lasagoli baarada (AYƐNƐRIPE) ani Jamana 

ka kɛnɛya, sigiyɔrɔ n’a lamini, baloko, baara ni kɛnɛyafɛnw latangali 

baarada (ANSEYATI) faranin ye ɲɔgɔn kan ; 

- dɔgɔtɔrɔsow ka  baarakɛminanw lasagoli n’o ladonni baarada 

(SOZEMABU) latununi k’a ka baaraw di Kɛnɛyasow ka lɔliw, o ka 

baarakɛminanw lasagoli n’o ladonni ɲamɔgɔba ma ; 

- sekeretariyajɔnjɔn min ka baaraw ɲasinna baarakunda caaman ka baaraw 

ma ka taga balokoɲuman faan fɛ « ST/Nut » latununi k’a ka baaraw di  

balokoɲuman lasagoli ɲamɔgɔso ma. 

Sariyaba nin tali sababu fɛ, kɛnɛyakow lasagoli Minisiriso ka baaraw bina labɛn 

ka don ɲɔgɔnna cogoyakura ra walisa, a k’a ka baara kɛ ka ɲɛ.   

I.7. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO TƆGƆ RA. 

Ɲɔgɔnyekulu ye kolasegisɛbɛ saba (03) sɛgɛsɛgɛ. 

Kolasegisɛbɛ fɔlɔ ɲasinna sariya bololanin kelen ma, min kuun ye ka 

maralibaarada yira, min ka baara bina kɛ mɔgɔ kelen kelen bɛɛ ka ɲanatɔmɔli 

bɔlɔlɔtagamasiɲɛ dili ye, yanni o baara ka yɛlɛma bolo wɛrɛ fɛ. 

Nin sariya ye saan 2024, samiɲalabankalo tile 11 ka sariyaba n°027-2024/ALT 

waleyali ye, min ɲasinna mɔgɔ kelen kelen bɛɛ ka ɲanatɔmɔli bɔlɔlɔtagamasiɲɛ 

ma.  

Nin sariya tali bi kɛ sababu ye ka mɔgɔ kelen kelen bɛɛ ka ɲanatɔmɔli 

bɔlɔlɔtagamasiɲɛ dili baaraw don  ɛnfɔrimatiki tagamasiɲɛw lakurayali minisiriso 

bolo yann’o baaraw sebagaya baaradajɔnjɔn ka bila senkan. 

Kolasegisɛbɛ filanan ɲasinna sariya bololanin kelen ma, min kuun ye  

ɲanatɔmɔli kɛcogobaju sigili ye, n’a bi fɔ ko fID kɛcogo, Burukina Faso kɔnɔ. 

Nin sariya ye saan 2024, samiɲalabankalo tile 11 ka sariyaba n°027-2024/ALT 

waleyali ye, min ɲasinna mɔgɔ kelen kelen bɛɛ ka ɲanatɔmɔli bɔlɔlɔtagamasiɲɛ 

ma  

Ɲanatɔmɔli kɛcogobaju sigili ye, n’a bi fɔ ko fID kɛcogo, o bi kɛ sababu ye ka 

kunnafoniw lajɛn mɔgɔ kelen kelen bɛɛ ka dunuɲalatigɛ an’a dancogo kan walisa 

ka ɲanatɔmɔli tagamasiɲɛ di ani ka Jamana ka mɔgɔ kelen kelen bɛɛ ɲanatɔmɔli 

tagamasiɲɛ sɛbɛba bila senkan.  

Nin sariya tali bi kɛ sababu ye ka ɲanatɔmɔli kɛcogobaju, n’a bi fɔ ko fID kɛcogo, 

bila senkan Burukina Faso kɔnɔ.  

Kolasegisɛbɛ sabanan ɲasinna ɛnfɔrimatiki tagamasiɲɛw lakurayali, lapɔsiw ni 

bɔlɔlɔ kumaɲɔgɔnyaw minisiriso  ka baarabololaninjɔnjɔn dɔw ma. 

O baarabololaninw ye : 

- jamana maralida ka ɛnfɔrɔmatiki minanw n’a ka bɔlɔlɔsirakura sigili 

Wagadugu ni Bobo-Julaso ; 

- jamana ka baaradaw ka bonbaba 120 don jamana maralida 

bɔlɔlɔkanbaarakɛfɛɛrɛw (EREZINA) kɔnɔ ; 

- ɛnfɔrimatiki baarakɛminanw latangayɔrɔ ka kuranbarika sabatili ani 

EREZINA ka baarakɛminanw ka baarakɛyɔrɔjɔnjɔnw dafanin ; 

- lɔlibaara lɔnniw sɛgɛsɛgɛli walisa ka kalanbonbaw lɔ, (IT) lɔnbagaŋana 

kalan kanma ani ɛnfɔrimatiki hakilikura nafamanw sabatili ; 

- baarakɛminanw sanni ka di baarada min bi lɔliw kɔrɔsi ani Wagadugu ni 

Kaya Zama Cɛ fila ma ; 

- bɔlɔlɔtilan ɔridinatɛribaju jɔnjɔn sɔrɔli walisa ka IYA dɛmɛla ani latangali 

kɔrɔbɔminanw bila senkan. 

Baarabololanin nunu  baarakɛnafolo mumɛ ye miliyaari tan ni duuru ani 

miliyɔn kɛmɛ naani ni bii wɔɔrɔ ni saba ani waga kɛmɛ ni bii seegi 

(15 463 180 000) ye. 

Baarakɛnafo bi bɔra Guvɛrɛnɛman ka nafolow n’a ka musakaw kɔnɔ.  

I.8. LIZINIBAARA, JAGO NI BOLOLABAARA MINISIRISO TƆGƆ RA. 

Ɲɔgɔnyekulu ye sariya naani (04) ta. 

Sariya fɔlɔ kuun ye ka Guvɛrɛnɛman ka sɔrɔɲinibaarada min tɔgɔ fɔra ko « FASO 

SANU » bila senkan. 

Gwɛlɛyabaw bi Burukina Faso damanbaarakunda kɔnɔ, minw sababu bɔra 

damanbɔyɔrɔw buguyali ra sariyaw kɔkan, bɛnbaliya minw bi damanbɔyɔrɔw 

dugukolo tigiya kan ani damanbɔyɔrɔ minw lɔyɔrɔ ye kunma ye, Faso ka lɔ n’olu 

tigiya an’o latangali ye.  

O gwɛlɛyaw bi kɛ sababu ye, guvɛrɛnɛman bi bɔnɛ nafolo caaman ra, o nafolo 

nunu bi taga sirajuguw ni kojugukɛlaw fɛ. O kanma lo, guvɛrɛnɛman y’a latigɛ ka 

Guvɛrɛnɛman ka sɔrɔɲinibaarada min tɔgɔ fɔra ko « FASO SANU » bila senkan.  

O sɔrɔɲinibaarada bina kɛ sababu ye, bololabaarakɛlaw bi damanbaara min kɛ ani 

mansiw niin bi don min na sariyaw kɔkan, ka siratilennin don olu kɔrɔ. 

Nin sariya tali bi kɛ sababu ye ka Guvɛrɛnɛman ka sɔrɔɲinibaarada « FASO 

SANU » bila senkan. 

Sariya filanan kuun ye ka Kɛnyɛrɛye ni Guvɛrɛnɛman ka sɔrɔɲinibaarada min bi 

weele ko « FASO KA TAJI » (TAFA Enɛrizi) bila senkan. 

Walisa ka sɔrɔw lasinsin ani ka jamana ka yɛrɛmahɔɔrɔnya basigi tajikunda 

fɛɛrɛjɔnjɔn kɔnɔ, fɛɛrɛw tara saan damanin tɛmɛniw kɔnɔ ka taji sɔrɔsira 

latanganinw buguya. Nga, tuma dɔw ra, jama b’a kɔrɔsi gwɛlɛyaw walima tajiw 

bi dɛsɛ,  i n’a fɔ gazi. 

O kanma, guvɛrɛnɛman y’a latigɛ ka « FASO KA TAJI » (TAFA Enɛrizi) bila 

senkan walisa tajiɲuman sɔrɔli ka nɔgɔya.  

Nin sariya tali bi kɛ sababu ye ka Kɛnyɛrɛye ni Guvɛrɛnɛman ka sɔrɔɲinibaarada 

min bi weele « FASO KA TAJI » bila senkan.   

Sariya sabanan ɲasinna Kɛnyɛrɛye ni Guvɛrɛnɛman ka sɔrɔɲinibaarada min bi 

weele ko « FASO KA TAJI » (TAFA Enɛrizi) ka sigijusariyaw tali ma 

Nin sariya tali bi kɛ sababu ye sɔrɔɲinibaarada FASO KA TAJI ka sariyasɛbɛw 

sɔrɔ min b’a to a k’a ka baaraw kɛ ka ɲɛ.   

Sariya naaninan ɲasinna sɔrɔɲinibaarada latunnuni ma, min bi dɔgɔtɔrɔso 

baarakɛminanw sɔrɔli n’o ladon lasago n’a bi weele (SOZEMABU). 

O latunnuni bi bɛn guvɛrɛnɛman sago ma ka guvɛrɛnɛman ka baaradaw lasagoli 

sabati. 

SOZEMABU ka kɛtaw kɔsegira ka di kɛnɛyakow minisiriso ka lɔliw, 

baarakɛminanw ani ladon ka ɲɛmɔgɔso (DEYIYƐMU) ma.  

Nin sariya tali bi kɛ sababu ye ka sɔrɔɲinibaarada min bi dɔgɔtɔrɔso 

baarakɛminanw sɔrɔli n’o ladon lasago latunu. 

I.9. KURANBARIKA, DAMANFƐNW NI 

KARIYƐRIBAARAW MINISIRISO TƆGƆ RA. 

Ɲɔgɔnyekulu ye sariya fila ta. 

Sariya fɔlɔ ɲasinna damanbɔyɔrɔ minw ti sariyasira kan labɛncogokura tɛmɛsiraw 

n’a kɛcogow ma, damanbɔyɔrɔ minw ye bɛnbaliyaw sababu ye walima minw 

lɔyɔrɔ ye fɛɛrɛjɔnjɔnw ye  guvɛrɛnɛman fɛ. 

Nin sariya ye saan 2024, samiɲakalo tile 18 ka sariyaba n°016-2024/ALT waleyali 

ye, min ɲasinna Burukina Faso ka damanbaarakunda lasagoli sariyasun ma. 

Nin sariya ka laɲini dɔw ye ka damanbaarakunda saniya ani k’a latanga, ka 

sanuwari ɲasin guvɛrɛnɛman ma ani k’an sigiyɔrɔ n’a lamini ani jama latanga 

kosɔbɛ ka bɔ furajijuguw  ma, minw ma siradisɛbɛ sɔrɔ. 

Nin sariya tali bi kɛ sababu ye ka bololabaara damanbɔyɔrɔw lasago ka ɲɛ.  

Sariya filanan kuun ye guvɛrɛnɛman ka sɔrɔɲinibaarada « FASO SANU » ka 

sigijusariyajɔnjɔnw tali ye. 

Nin sariya tali bi kɛ sababu ye guvɛrɛnɛman ka sɔrɔɲinibaarada « FASO SANU » 

bi sariyasɛbɛw sɔrɔ walisa, a ka se k’a ka baaraw kɛ ka ɲɛ. 

I.10. FARIKOLOƝANAGWƐW, FUNANGEW NI BAARASƆRƆKOW 

LASAGOLI MINISIRISO TƆGƆ RA. 

Ɲɔgɔnyekulu ye sariyaba bololanin kelen sɛgɛsɛgɛ min kuun ye ka 

farikoloɲanangwɛ n’a ɲɔgɔndanbaaraw yiriwa. 

Nin sariyaba bololanin ye saan 2019, sumanladonkalo tile 21 ka  sariyaba n°050-

2019/AN lakurayali ye, min ɲasinna farikoloɲanangwɛ ani lafiyaw ka.   

Saan duuru (05) baara tɛmɛnin kɔ, dɛsɛyɔrɔw sɔrɔra nin sariyaba kɔnɔ, o minw bi 

farikoloɲgwɛ yiriwali sumaya an ka jamana kɔnɔ. O lakurayali ka laɲini ye k’o 

dɛsɛyɔrɔw wili ka bɔ yen walisa ka sariyaba kuraman bɛrɛbɛn ni 

farikoloɲanangwɛ n’a ɲɔgɔndanbaaraw ka magwɛntaw ye. 

Lakurayali caaman b’o sariyaba bololanin nin kɔnɔ. O dɔw ye : 

- Danfara ka kɛ lafiyakow labɛnbaara ni farikoloɲanangwɛbaaraw cɛ, ka 

lafiyakow lasagoli fɛsɛfɛsɛnin kɛ ka tugu sariyasɛbɛ kɔ ; 

- ɲɛfɔli farikoloɲanangwɛ min ye sɔrɔɲinibaara ye,  farikoloɲanangwɛ min 

ye lafiyakow ye, farikoloɲanangwɛ baarakɛla ani lafiya 

farikoloɲanangwɛkɛla kan ; 

- ka sariyaw bila senkan ka ɲasin sɔdasiw ka  farikoloɲanangwɛ, ɛnfɔrimatiki 

farikoloɲanangwɛ ani landatulonw ma ; 

- denmisɛn farikoloɲanangwɛkɛlaw ka baarakalan labɛnni ; 

- farikoloɲanangwɛ sɔrɔɲinisiraw sabatili ; 

- farikoloɲanangwɛ sabatili timinandiyawari sɔrɔsiraw pereperelatigɛli ka bɔ 

guvɛrɛnɛman ni kenyɛrɛyew fɛ ; 

- farikoloɲanangwɛ bɛnbaliyaw ɲanabɔli baarada bilali senkan ; 

- sariya labɛnni an’a labatoli ka ɲasin farikoloɲanangwɛ kɛyɔrɔw lɔli an’a 

baarakɛminanw sɔrɔli ma. 

Nin sariyaba bololanin ka laɲini ye ka farikoloɲanangwɛ an’a ɲɔgɔndanbaaraw 

lasago ka ɲɛ,  ka tagafankura di Burukina farikoloɲanangwɛ ma. 

Ɲɔgɔnyekulu ye sira di walisa sariyaba bololanin nin ka lase jamanadenw ka 

depitebulon ma. 

II.1. Sɔrɔw ni nafolokow Minisiri ye kunnafoni kelen lase ɲɔgɔnyekulu ma ka 

ɲasin saan 2026 ka kalo saba saba ka Fasokanubagaw ka dɛmɛwari (ƐFUYƐSIPE) 

waleyali cogoya ma. 

Min ye saan 2026 kalo saba saba ka nafolohakɛ lajɛnnin ye, a sera dɔrɔmɛ 

miliyaari bii seegi ni wolonwula ani miliyɔn kɛmɛ wolonwula ni bii wɔɔrɔ ni 

wolonwula ani waga kɛmɛ ni bii duuru ni saba ani kɛmɛ duuru ni bii 

kɔnɔntɔn ni wɔɔrɔ ani tama naani (87 769 153 596,4) ma sefawari ra, o min dɔ 

faranin bi bɛn kɛmɛjati ra 54,05% ma n’an y’a sanga ni saan 2026, dannikalo tile 

28 loon taa ye.  

Fana, ka ta saan 2026, sanyɛlɛmakalo tile 1lɔ la ka tag’a bila sumanmɔkalo tile 29 

loon kan, ni nafolo sɔrɔninw bɛɛ farara ɲɔgɔn kan, sɔrɔhakɛ minw donna 

forobakɛsu kɔnɔ, o sera dɔrɔmɛ miliyaari kɛmɛ fila ni bii duuru ani miliyɔn 

kɛmɛ ni bii duuru ni seegi ani waga bii seegi ni wolonwula ani kɛmɛ naani ni 

bii kɔnɔntɔn ni duuru ani tama naani (250 158 87 495,4) ma sefawari ra, o 

min waleyali bi bɛn kɛmɛjati ra 125,08% ma n’an y’a ta ni saan ka nafolo lajɛnta 

ka magwɛnta ye, o min tun ɲasigira miliyaari kɛmɛ fila (200 000 000 000) ye 

sefawari ra. 

Ka se saan 2026, sumanmɔkalo tile 29 loon laban na, sɔrɔ minw lajɛnna 

forobakɛsu kɔnɔ, o sɔrɔcogoyaw sɛgɛsɛgɛli b’a yira k’o fanba bɔra lanpo ani lanpo 

wɛrɛw sarali le ra (kɛmɛjati ra o bi bɛn 40,37% ma) ka tugu o kɔ, nafolo minw 

dira ka bɔ yiriwali damannafolo la (kɛmɛjati ra o bi bɛn 29,71% ma) ani wari 

minw bɔ foroba baarakɛlaw ka kalosaaraw ra (kɛmɛjati ra o bi bɛn 11,98% ma).  

N’an y’a sanga ni  saan 2025 taa ye,  o wagati kelen, nafolo donninw forobakɛsu 

kɔnɔ,  o tun bɛnna dɔrɔmɛ miliyaari kɛmɛ ni bii naani ni fila ani miliyɔn kɛmɛ 

wɔɔrɔ ni saba ani waga kɛmɛ ni duuru ani kɛmɛ seegi ni bii seegi ni saba ani 

tama saba (142 603 105 883,3) ma sefawari ra. O b’a yira ko min farar’o kan, o 

bi bɛn dɔrɔmɛ miliyaari kɛmɛ ni wolonwula ani miliyɔn kɛmɛ duuru ni bi 

duuru ni naani ani waga kɛmɛ ni bii seegi ni kelen ani kɛmɛ fila ni tan ni fila 

ani tama 1 (107 554 181 212,1) ma sefawari ra, o min bi kanɲɛ ni dɔ faranin ye 

ka se kɛmɛjati ra 75,42% ma.  

Min ye musakaw ye, olu bɛnna dɔrɔmɛ miliyaari kɛmɛ ni bii naani ani miliyɔn 

kɛmɛ wolonwula ni mugan ni seegi ani waga kɛmɛ ni bii saba ni duuru ani 

kɛmɛ naani ni bii naani ni naani (140 728 135 444) ma sefawari ra ni laɲinitaw 

tun ye dɔrɔmɛ miliyaari kɛmɛ ni bii naani ni saba ani miliyɔn kɛmɛ kɔnɔntɔn 

ni mugan ni kelen ani waga tan ni fila ani kɛmɛ duuru ni duuru ani tama 

saba (143 921 012 505,3) ma sefawari ra, ni layuru tanin bi bɛn kɛmɛjati ra 

97,78% ma.  

Musaka saraninw bɛnna dɔrɔmɛ miliyaari bii kɔnɔntɔn ni saba ani miliyɔn 

kɛmɛ ni bii naani ni wolonwula waga kɛmɛ ni bii saba ni kɔnɔntɔn ani kɛmɛ 

naani ni mugan ni duuru (93 147 139 425) ma sefawari ra, o min bi bɛn musaka 

saranin 66,19% ma kɛmɛjati ra, n’o sarajɔnjɔnw ɲasinna ka taga Faso ka sagonan 

lafasalaw (VEDEPE) ka saraw ma.  

O sɔrɔw b’a yira ko ɲɔgɔnlajɛn barikaman le kɛra, koow waleyalise sinsinna an’a 

ye nafaba to ka ɲasin jamana kɛlɛfangabolow ma, o min b’a yira ko 

Fasokanubagaw ka dɛmɛwari (ƐFUYƐSIPE) ye lanaya tintinbere ye ani koo 

kuntagajan lo ka taga jamana ka latangaliko yɛrɛtiya wariko faan fɛ.   

II.2. Jamana Latangali Minisiri ye kunnafoni kelen lase ɲɔgɔnyekulu ma ka 

ɲasin kongosogow tɔnɔbɔli kanpaɲi ma PONASI kɛnɛba kɔnɔ, o min bi sɔrɔ 

Nazinɔn ani Nando marabakuluw kɔnɔ. O min bina kɛ k’a ta saan 2026, 

sanlabankalo tile 15 na ka tag’a bila saan 2027, samiɲadonkalo tile 31 loon kan.    

PONASI kɛnɛba kɔnɔ, kongososo suguya caaman bi sɔrɔ yen minw ye  kongosogo 

sinminlasiyaw ni kɔnɔ sifaw ani kongobolofɛn cɛɲumanninw ye,  minw na, nafa 

bi se ka don o ra k’o kɛ donsoyakɛyɔrɔ ani filɛli ɲadenlɔgɔlɔ yɔrɔw ye. Misaliya 

ra, kongosogo hakɛ minw bi sɔrɔ Nazinga ka kongosogomarayɔrɔ kɔnɔ, o 

jatiminɛni tun bi bɛn saan 2023 ra, sama 1 115, kongomisi 176, dagwɛ 2 382, 

tankɔn 2 271, sɔɔn 2 255, kongolɛ 745, minankalan 450, gɔɔn 2 280, onaw ma. O 

kongosogow tɔnɔbɔli sugu minw laɲinina ka latigɛ nin kanpaɲi nin kɔnɔ, o ye 

farikoloɲanagwɛ donsoya, kannin walima koropingi, minɛni ani yɔrɔw filɛli 

ɲadenlɔgɔlɔ ye. 

A daminɛ fagaman seli laɲinina ka kɛ saan 2026, sanlabankalo tile 15 loon, 

Nazinga, Nahuri maraba kɔnɔ, Nazinɔn marabakulu kɔnɔ, n’a kuntigiya dira 

Minisiriɲamɔgɔ, Guvɛrɛnɛman ɲamɔgɔba le ma.  

II.3. Jamanadenw ka baarakɛlaw Minisiri ye kunnafoni fila lase ɲɔgɔnyekulu 

ma : 

- kunnafoni fɔlɔ  ɲasinna Sayɛli jamanaw ka jɛnkuluba (AYEYƐSI) ka 

minisiri minw ka baara ɲasinna forobabaara, baarakunda ani jama latangali 

ma ka ɲɔgɔnkunbɛn le ma, o min bina kɛ saan 2026, sumanladonkalo tile 13, 

Wagadugu. 

O ɲɔgɔnkunbɛn ka magwɛntajɔnjɔn ye, ka jamana maracogoɲuman fisaya ka 

ɲasin forobabaara, baarakɛlaw ka tagama ani jama latangali ma. 

 ɲɔgɔnkubɛn ka latigɛli bina kɛ sababu ye fana,  o ka ɲayirasɛbɛ sɔrɔ ka bila o 

bolokɔrɔ ka ɲasin forobabaara ni baarakunda ma ani bɛnkansɛbɛ fana sɔrɔ jama 

ka baarakɛtaw kan walisa k’a to, forobabaarakɛlaw lasagolicogo ka fisaya ani ka 

tagamabaga dɛsɛninw ni baarakow ka gwɛlɛya nɔgɔya  AYEYƐSI kɛnɛ kɔnɔ ka 

kanɲɛ n’an bɛɛ ka koow ye ; 

- Kunnafoni filanan bi tali kɛ kolasegi kan ka tag’an tɔɲɔgɔnw Abuduli-

Kadɛri TARAWOLE ani Omɛri SANGO ka ɲegili kititigɛsira kan, o min 

sababu bɔra ka tugu ɲɔgɔn kɔ, balanako min sɔrɔra IFPB (ENARƐFU tɔgɔ 

kɔrɔ) ani kɛnɛyako baara lasagolibagaw ka kalandenw ka ɲɔgɔndan 

kɔrɔbɔli jaabiliw di wagati ra, min ye saan 2026 taa ye. 

A yirara ɲegilikulu ka baaraw tuma na ko,  an tɔɲɔgɔn Omɛri SANGO , o min tun 

bi baaralɔnbagaŋana ye an’a tun bi bɔlɔlɔsira jaabili baarakɛlaw cɛma, balanako 

nin sababu bɔr’ale le ra. Ten, a tun bi se ka jaabilisɛbɛ jatanin minw bɔra Kudugu 

ani jaabilisɛbɛ dinin filiɲinitaw sɔrɔ. A tun tor’a ka sɛgɛsɛgɛliw kɛ kasɔrɔ ka 

jaabiw ci walisa o ka se ka filiɲini kɛ. O kɔ, ɲegilikulu y’a yira ko, an tɔɲɔgɔn 

Abuduli-Kadɛri TARAWORE ka ninko b’a ra fana bari, koow kɛwagati ra, ale 

tun ye baaralɔnbagaŋanaw ani bɔlɔlɔsira jaabili baarakɛlaw ka ɲamɔgɔ ye. 

A yirara ka fɔ k’an tɔɲɔgɔnw Abuduli-Kadɛri TARAWORE ani Omɛri SANGO 

ye jalakitigiw ye « k’o sababu kɛ, o ka yɛrɛlabila kanma sigasigali donna 

forobabaarakɛlaw ka tilennin na ka ɲasin  saan 2026 ka ɲɔgɔndan kɔrɔbɔli labɛnni 

ma  ». 

Ɲegilikulu y’an tɔɲɔgɔn Abuduli-Kadɛri TARAWORE ɲegi ka kuru 4 bɔ a ka 

eselɔn na, min y’an tɔɲɔgɔn Omɛri SANGO ye, kuru  2 le bɔr’ale ta eselɔn na. 

II.4. Farikoloɲanagwɛw, funangew ni baarasɔrɔkow lasagoli Minisiri ye 

jatifilɛli kɛ ɲɔgɔnyekulu ye ka ɲasin Sayɛli jamanaw ka jɛnkuluba (AYEYƐSI) ka 

ɲɔgɔndantulonw tako 2nan ma, o min kɛra saan 2026, k’a ta sumanmɔkalo tile 07 

na ka taga bil’a tile 16 loon kan, Wagadugu. 

O ɲɔgɔndantulonw ye farikoloɲanagwɛla 376 le kafu, minw cɛra 180 bɔra 

Burukina Faso, 120 bɔra Mali ra ani 76 bɔra Nizɛri, fagamanw ni degilibagaŋana 

164  fana le y’o bilasira. O ɲɔgɔndantulonw kɛra farikoloɲanagwɛtulon 11 le kan 

minw ye: sennaboli, bolokurutulon, nɛgɛsoboli, tolatan, sanajɔ bololatola, zido, 

karate, kungufun wusuhu, bondorita, tayekɔndo ani biyɛbon.  

O ɲɔgɔndanw banni kɔ, tanulijala 297 le nina. Burukina Faso ye lɔyɔrɔ fɔlɔ sɔrɔ 

ni tanulijala 137,  minw na, sanujala 63, warigwɛjala e 43 ani siranɛgɛjala 31 ye. 

Nizɛri ye tanulijala 86 sɔrɔ ni sanujala 22, warigwɛjala  31 ani siranɛgɛjala 33 ye, 

kamasɔrɔ Mali ye tanulijala 74 le sɔrɔ ni sanujala 21, warigwɛjala 32 ani 

siranɛgɛjala 21 ye. 

Mɔgɔ caaman y’o niin don nin takoda nin na an’a kɛra sababu ye ka jamana saba 

nunu  funangew ka balimanya sabati. 

Sayɛli jamanaw ka jɛnkuluba (AYEYƐSI) ka ɲɔgɔndantulon tako 3nan bina kɛ 

Nizɛri jamana na. 

 III. BAARA  ƝAMƆGƆYAW  DILI 

III.1. YƐRƐKUNBAARAW  ƝAMƆGƆYA  DILI   

A. FASO ƝAMƆGƆSOBA TƆRƆ RA  

- An tɔɲɔgɔn Alibɛri  JIGƐMUDE, Matirikili 207 996 J, Lanpow lasagoli 

ɛnsipɛkitɛri, kilasi 2nan, eselɔn 4nan, a kɛra jamana ka dugukolokow labɛnni 

baarada sekeretɛrijɔnjɔn ye. 

B.  SƐNƐ, JIKO,  BƐGƐNMARA NI MƆNI NAFOLOW  MINISIRISO 

TƆGƆ RA 

- An tɔɲɔgɔn Tarebuwawogida Lazari SAVADOGO, Matirikili 52 189 F, 

Nafolow lasagoli ɛnsipɛkitɛri, kilasi 2nan, eselɔn 8nan, a kɛra Fɛɛrɛlɔnbaga 

ladilikɛla ye ; 

- An tɔɲɔgɔn Inusa ZƆNGO, Matirikili 59 232 T, Lɔnniɲinibaaraw ɲamɔgɔ, 

kategori P1, jala laban, eselɔn 2nan, a kɛra Minisiri ka nɔnabila ye ; 

- An tɔɲɔgɔn Umari YELEMU, Matirikili 111 047 B, Sariyalɔnbagaŋana, 

kilasi 1lɔ,  eselɔn 3nan  , a kɛra Minisiri ka nɔnabila ye ;  

- An tɔɲɔgɔn Abudulayi TARAWORE, Matirikili 369 794 S, balokoɲuman 

dɔgɔtɔrɔŋana, kilasi 1lɔ, eselɔn 4nan, a kɛra Faso Kosamu Ɲamɔgɔba ye. 

C.  SƆRƆKOW NI NAFOLOKOW LASAGOLI MINISIRISO TƆGƆ RA 

- An tɔɲɔgɔn Seyidu BARO, Matirikili 43 129 A, Nafolow lasagoli 

ɛnsipɛkitɛri,  kilasi 2nan, eselɔn 8nan, a kɛra  warimara lasagoli tɛmɛsiraw 

sɛgɛsɛgɛlikɛlajɔnjɔn ye ; 

- An tɔɲɔgɔn Usumani Vuhibare SIGE, Matirikili 91 265 B, Nafolow 

lasagoli ɛnsipɛkitɛri, kilasi 2nan, eselɔn 4nan, a kɛra Guvɛrɛnɛman ka 

warimuguw marabanki Ɲamɔgɔ ye ; 

- An tɔɲɔgɔn Masa Siyaka WATARA, Matirikili 235 918 P, Nafolow 

lasagoli ɛnsipɛkitɛri, kilasi 2nan, eselɔn 2nan, a kɛra Bankuwi maraba ka  

warimarala ye ; 



                                                                                                               Sɛbɛɲa 26,  33 kan 
PP-G N°031-2026 du 05 novembre 2026 

- An tɔɲɔgɔn Mamadu TARAWORE, Matirikili 257 158 B, Nafolobaaraw 

lasagolikɛla, kilasi 2nan, eselɔn 1lɔ, a kɛra FASO SANYA  Nafolow lasagoli 

ɲamɔgɔ ye ; 

- An tɔɲɔgɔn Eremi KABORE, Matirikili 239 631 A, Nafolow lasagoli 

sɛgɛsɛgɛlikɛla,  kilasi 1lɔ, eselɔn 7nan, a kɛra warimarala  ni baarakɛminan 

jatilikɛlaba ye  Deen Kanu kalansoba ra ; 

- An tɔɲɔgɔn Vilabedari Ulirisi Misɛli MEDA, Matirikili 257 119 U, 

Nafolow lasagoli ɛnsipɛkitɛri, kilasi 2nan, eselɔn 1lɔ, a kɛra Guvɛrɛnɛman ka 

waridontaw n’a bɔtaw lasagolikɛlaba ka Nɔnabila ye, an tɔɲɔgɔn 

Emanuwɛli ZANGIRE nɔɔ na. 

D. KUNNAFOLIJƐNSƐN, LƆNKO NI KƆRƆLENKO, SEKOYIRABAARA 

NI ƝADENLƆGƆLƆ MINISIRISO TƆGƆ RA 

- An tɔɲɔgɔn Kiyɛligiɲesigo Arimɛli Erene  

KƆNPAWORE/ZUNGARANA, Matirikili 37 220 975 (BEBEDEYA), 

nafolomarala,  a kɛra Baaradaw ka baarakɛsira sɛgɛsɛgɛlikɛla ye ; 

- An tɔɲɔgɔn Sankumɛ Tusɛn SƆMUDA,  Matirikili 216 787 P, 

Ɲadenlɔgɔlɔ ni dunanjigiso baaraw kɔnseye, kilasi 2nan, eselɔn 3nan, a kɛra 

Baaradaw ka baarakɛsira sɛgɛsɛgɛlikɛla ye ; 

- An tɔɲɔgɔn Sibide Zewofuruwa LEMAN, Matirikili 238 117 N, 

Ɲadenlɔgɔlɔ ni dunanjigiso baaraw kɔnseye, kilasi 2nan, eselɔn 4nan, a kɛra 

Jamana ka ɲadenlɔgɔlɔ sabatili baaradabolo « Faso ɲadenlɔgɔlɔ » 

ɲamɔgɔba ye.  

E.  KITITIGƐKOW  LASAGOLI MINISIRISO TƆGƆ RA 

- An tɔɲɔgɔn Anpugini Zan Parifɛ WOBA, Matirikili 304 125 H, 

Maralibaarada lasagolikɛla, kilasi 2nan, eselɔn 1lɔ, a kɛra Faso Food and 

Drug Administration Sekeretɛriba ye.  

F. FASO LƆLI MINISIRISO TƆGƆ RA 

- An tɔɲɔgɔn Ibarahima KULIBALI, Matirikili 101 778 T, Ɛnzeniyɛri min 

bi mɔgɔgwansanw ka  boonw lɔcogo  n’o lɔfɛɛrɛw  labɛn, kilasi 1lɔ, eselɔn 

5nan, a kɛra Guvɛrɛnɛman ka lɔlibaaraw kalansoba ka sɛgɛsɛgɛlibon ɲamɔgɔ 

ye.  

G. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO TƆGƆ RA                                                                                                                               

- An tɔɲɔgɔn Tɛnbila SAWADOGO,  Matirikili 84 929 A, Lakɔlidenbaw  

kalanfa lɔnniɲinila, kategori P2, jalabaju, eselɔn 2nan, a kɛra Cɛmancɛkalan 

kalanfaw ni  kalanfaw ka ɲamɔgɔw ka baarakalan kalansoba Ɲamɔgɔba ka 

nɔnabila ye, min ka baaraw ɲasinna kalanw ni kalankɛfɛɛrɛw lakurayali ma. 

III.2. FOROBABAARAW KA ƝAMƆGƆYA DILI    

Ɲɔgɔnyekulu ye lasigidenw sigi lasagolikulu nataw kɔnɔ : 

- Burukina jamana ka jii   baarakɛminanw lasagolibaarada (SOSIMA) ni 

Burukina ka baarada ra, min bi simansiw ni nɔgɔw ani sɛnɛ ni bɛgɛnmara 

baarakɛminanw feere  (SOBIMAPU), sɛnɛ, jiko,  bɛgɛnmara ani mɔni 

nafolow  ka Minisiriso tɔgɔ ra ; 

- Burukina ka sɔrɔ ni jama  yiriwalinafolo lasagolibaarada « Toogo » ra, 

sɔrɔw ni nafolokow Minisiriso tɔgɔ ra ; 

- Jamanadenw bɛɛ ka bolomafara kɛsi, min ɲasinna furakɛliɲuman 

sɔrɔcogokelen ma (SENAMU) ra, jamanadenw ka baarakɛlaw Minisiriso 

tɔgɔ ra ; 

- Bogodogo dɔgɔtɔrɔsoba sanfɛkalansoba (SEYASI-B) ni Dori marabakulu 

dɔgɔtɔrɔsoba (SEYASƐRI-D) ra, kɛnɛyakow lasagoli Minisiriso tɔgɔ ra ; 

- Jamana ka kunnafoni ni kumaɲɔgɔnya fɛɛrɛw sabatili baarada 

(ANPITIKI) ra, Ɛnfɔrimatiki tagamasiɲɛw lakurayali, Lapɔsiw ni Bɔlɔlɔ 

kumaɲɔgɔnyaw Minisiriso tɔgɔ ra; 

- Burukina Faso ka jago ni lizinibaara lasagoli baaradabolo ra, lizinibaara, 

jago ni bololabaara Minisiriso tɔgɔ ra ; 

- Guvɛrɛnɛman ka kɛnyɛrɛyebaaradaw ESAKANI ƐSIYA ni  zanbarado 

saanu baarada SOMISA ƐSIYA ra, kuranbarika, damanfɛnw ni 

kariyɛribaaraw Minisiriso tɔgɔ ra. 

Ɲɔgɔnyekulu  ye ɲamɔgɔ sigi Burukina jamana ka jii  baarakɛminanw 

lasagolibaarada (SOSIMA) lasagolikulu kunna. 

A. SƐNƐ, JIKO,  BƐGƐNMARA ANI MƆNI NAFOLOW  KA 

MINISIRISO 

Ɲɔgɔnyekulu ye sariyaba saba (3) ta.   

Sariyaba fɔlɔ b’an tɔɲɔgɔn nataw sigi Burukina jamana ka jii baarakɛminanw 

lasagolibaarada (SOSIMA) lasagolikulu kɔnɔ, saan saba (03) fɔlɔ baara ra. 

 

GUVƐRƐNƐMAN KA LASIGIDENW 

 

Sɛnɛ, jiko,  bɛgɛnmara ani mɔni nafolow  ka minisiriso tɔgɔ ra : 

 

- An tɔɲɔgɔn Siyaka MILOGO, matirikili 51 141 X, jatilibaaraw 

ɛnzeniyɛri ; 

- An tɔɲɔgɔn Gabɛn Yebidɔmɛn PODA, matirikili 130 702 B, sariyatigi ; 

 

Lizinibaara, jago ni bololabaara Minisiriso tɔgɔ ra : 

 

- an tɔɲɔgɔn Zili IDO, matirikili 303 404 P, sɔrɔw lasagoli kɔnseye. 

 

Sɔrɔw ni nafolokow Minisiriso tɔgɔ ra : 

 

- An tɔɲɔgɔn Amadu KABORE, matirikili 52 169 J, Lanpow lasagoli 

ɛnsipɛkitɛri. 

Kɛnɛyakow lasagoli Minisiriso  tɔgɔ ra : 

 

- An tɔɲɔgɔn Alifɔnsi YAKORO, matirikili 000 182 T, Banaw sɛgɛsɛgɛli 

dɔgɔtɔrɔŋana. 

-  

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

 

       - An tɔɲɔgɔn  Tɔginɔma Patirisiya Ema KABORE / BƆNTOGO, 

matirikili 333 973 B, lakɔlidenbaw  kalanfa lɔnniɲinila. 

 

Faso lɔli Minisiriso tɔgɔ ra : 

 

- An tɔɲɔgɔn Mɔkitari SAWODOGO, matirikili 205 533 Y, 

Mɔgɔgwansanw ka  boonw lɔcogo  n’o lɔfɛɛrɛw  ɛnzeniyɛri. 

Denbaya ni  ɲɔgɔndɛmɛ lasagoli Minisiriso tɔgɔ ra :    

 

- An tɔɲɔgɔn Tɛndinere Bɛrinari KOYALIGA, Ofisiye 

 

   KƐNYƐRƐYE BAARAKƐLAW KA LASIGIDENW  

 

- An tɔɲɔgɔn Abudala ZUGUMORE, Burukina refinɛkisi tɛkinikali 

baarada lasagola ; 

- An tɔɲɔgɔn  Isumayɛli Sulemani Abuduli Rasidi NIƝA, Tiwɛn 

kɔnsulitingi lɔnniɲini ni yiriwali ɛnzeniyɛri ; 

- An tɔɲɔgɔn  Fayisali Faroyiki KULIBALI, BA IDORO BURUKUNA 

Maralibaarakɛla dɛmɛla. 

Sariyaba filanan b’an tɔɲɔgɔn  Siyaka MILOGO, matirikili 51 141 X, 

jatilibaaraw ɛnzeniyɛri sigi Burukina jamana ka jii   baarakɛminanw 

lasagolibaarada (SOSIMA) lasagolikulu kunna, saan saba (03) fɔlɔ baara ra.   

 

Sariyaba sabanan b’an tɔɲɔgɔn Mahamadi KINDA,matirikili 117 059 U , 

sɔrɔw lasagoli kɔnseye kɛ Guvɛrɛnɛman ka lasigiden ye Burukina ka baarada ra,  

min bi simansiw ni nɔgɔw ani sɛnɛ ni bɛgɛnmara baarakɛminanw feere  

(SOBIMAPU) lasagolikulu kɔnɔ,  lizinibaara, jago ni bololabaara Minisiriso 

tɔgɔ ra, saan saba (03) fɔlɔ baara ra, an tɔɲɔgɔn Inusa SAWADOGO nɔɔ na.  

 

B. SƆRƆW NI NAFOLOKOW MINISIRISO                                                                                                                                                            

Ɲɔgɔnyekulu ye sariyaba kelen ta, min b’an tɔɲɔgɔn Kanfido Birisi Levi 

LANKUWANDE, 216 681 E, lɔnko ni kɔrɔlenko cɛnnafolow lasagoli dɛmɛla 

kɛ Guvɛrɛnɛman ka lasigiden ye Burukina ka sɔrɔ ni jama  yiriwalinafolo 

lasagolibaarada « Toogo » lasagolikulu kɔnɔ, kunnafolijɛnsɛn, lɔnko ni 

kɔrɔlenko, sekoyirabaara ni ɲadenlɔgɔlɔ Minisiriso tɔgɔ ra, saan saba (03) fɔlɔ 

baara ra, an tɔɲɔgɔn Sibide Gewofuruwa LEMAN nɔɔ na. 

 

C. JAMANADENW KA BAARAKƐLAW MINISIRISO 

Ɲɔgɔnyekulu ye sariyaba kelen ta min b’an tɔɲɔgɔn nataw sigi jamanadenw 

bɛɛ ka bolomafara kɛsi lasagolikulu kɔnɔ, min ɲasinna furakɛliɲuman 

sɔrɔcogokelen (SENAMU) ma,  saan saba (03) fɔlɔ baara ra. 

 

JALAKIBAGATƆW KA LASIGIDEN 

 

 Jama lafasatɔnw tɔgɔ ra : 

 

- An tɔɲɔgɔn Matiye BILIGO, jamakulu yiriwali (BIRIKASO) 

baarabololaninw ɲamɔgɔ, a sigir’an tɔɲɔgɔn Amidu WEDIRAWOGO nɔɔ 

na. 

BAARA JƐNKULUBA KA LASIGIDEN 

 

Burukina Faso ka jago ni lizinibaara lasagoli baaradabolo tɔgɔ ra : 

- An tɔɲɔgɔn Nina-Asitiridi WEDARAWOGO, Dɔgɔtɔrɔsoba 

sanfɛkalansoba kalandenbaw ka kalanfa seereyanin, a sigir’an tɔɲɔgɔn 

Ogusitɛn Arisitidi YAMUWEWOGO nɔɔ na. 

 

D. KƐNƐYAKOW LASAGOLI MINISIRISO                                                                                                                            

Ɲɔgɔnyekulu ye sariyaba fila (02) ta.   

Sariyaba fɔlɔ b’an tɔɲɔgɔn Domɔntile Firimɛn SOME, matirikili 95 854 E, 

Dɔgɔtɔrɔsobaw ni kɛnɛyabaaraw lasagola, kɛ Guvɛrɛnɛman ka lasigiden ye Dori 

marabakulu dɔgɔtɔrɔsoba (SEYASƐRI-D) lasagolikulu kɔnɔ saan saba (03) fɔlɔ 

baara ra. 

Sariyaba filanan b’an tɔɲɔgɔn Daniyɛli YERIBANGA, matirikili 224 359 D, 

forobakɛnɛya dɔgɔtɔrɔ, Guvɛrɛnɛman ka lasigiden ka baara lakuraya Bogodogo 

dɔgɔtɔrɔsoba sanfɛkalansoba (SEYASI-B) lasagolikulu kɔnɔ, saan saba (03) 

laban baara ra. 

E. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO 

Ɲɔgɔnyekulu ye sariyaba kelen ta,  min b’an tɔɲɔgɔn Emaniyɛli 

SAWADOGO, matirikili 117 004 U, Baarakɛlaw lasagoli kɔnseye, 

Guvɛrɛnɛman ka lasigiden ka baara lakuraya jamana ka kunnafoni ni 

kumaɲɔgɔnya fɛɛrɛw sabatili baarada (ANPITIKI) lasagolikulu kɔnɔ, Minisiriw 

ka ɲamɔgɔsoba tɔgɔ ra, saan saba (03) laban baara ra. 

 

F.  LIZINIBAARA, JAGO NI BOLOLABAARA MINISIRISO 

Ɲɔgɔnyekulu ye sariyaba kelen  ta, min b’an tɔɲɔgɔn Anu-Yiritɔl Orolan 

SOMUDA, matirikili 115 223 J , Mɔgɔgwansanw ka  boonw lɔcogo  n’o 

lɔfɛɛrɛw  ɛnzeniyɛri, kɛ Guvɛrɛnɛman ka lasigiden ye Burukina Faso ka jago ni 

lizinibaara lasagoli baaradabolo lasagolikulu kɔnɔ, Fasoɲamɔgɔso tɔgɔ ra,  saan 

saba (03) fɔlɔ baara ra. 

 

G. KURANBARIKA, DAMANFƐNW NI KARIYƐRIBAARAW 

MINISIRISO 

Ɲɔgɔnyekulu ye sariyaba fila (02) ta. 

Sariyaba fɔlɔ b’an tɔɲɔgɔn Ogusitɛn  SEBEGO, matirikili 334 082 V, 

Dugukolokalan ni damanw ɛnzeniyɛri, Guvɛrɛnɛman ka lasigiden , ka baara 

lakuraya ESAKANI ƐSIYA lasagolikulu kɔnɔ , saan saba (03) laban baara ra. 

Sariyaba filanan b’an tɔɲɔgɔn Usu ZANPU, matirikili 220 649 Y, 

Maralibaarada lasagolikɛla, Guvɛrɛnɛman ka lasigiden, ka baara lakuraya 

zanbarado saanu baarada (SOMISA) ƐSIYA lasagolikulu kɔnɔ, saan saba (03) 

laban baara ra. 

                                                            Guvɛrɛnɛman ka dalaminɛ 

